
 2013 вося косму тӧлысь 18 лунӧ 
1 статья. Пыртны “Коми Республикаын коррупциялы паныд удж нуӧдӧм йылысь” Коми Республикаса Оланпаслӧн 43 статьяӧ (Коми Республикаса канму власьт органъяслӧн индӧд-тшӧктӧмъяс, 2008, 9 №, 405 ст.; 2009, 12 №, 200 ст.; 33 №, 609 ст.; 2010, 17 №, 382 ст.; 2012, 7 №, 173 ст.; 70 №, 1801 ст.; 2013,  5 №,  99 ст.) татшӧм вежсьӧмъяс:

1. Содтыны татшӧм 21 юкӧн:

«21. Чӧжӧс йылысь, эмбур да эмбур сяма кӧсйысьӧмъяс йылысь юӧръясӧ, кутшӧмъясӧс сетӧны тайӧ статьяса 1 да 2 юкӧнъясын индӧм йӧз, пыртӧны татшӧм юӧръяс:

1) Россия Федерация мутас сайын меститчысь мӧд муса банкъясын  тшӧтъяс (вкладъяс) да кивыв сьӧм йылысь;

2)  мӧд муса государствояслӧн канму дона бумагаяс, мӧд муса мукӧд эмитентлӧн облигацияяс да акцияяс йылысь;

3)  Россия Федерация мутас сайын меститчысь вӧрзьӧдны позьтӧм эмбур йылысь;

4) Россия Федерация мутас сайын эмбур сяма кӧсйысьӧмъяс йылысь».  
2. 7 юкӧнын «отчётнӧй сьӧма во бӧрся мунысь волӧн косму тӧлысь 30 лунӧдз» кывъяс вежны «чӧжӧс йылысь, эмбур йылысь да эмбур сяма кӧсйысьӧмъяс йылысь юӧръяс сетӧм вылӧ урчитӧм кадколаст колян лунсянь 14 уджалан лун чӧжӧн» кывъясӧн.
2 статья.  Тайӧ Оланпасыс вынсялӧ дас лун мысти сійӧс официальнӧя йӧзӧдӧмсянь.
“Коми Республикаын коррупциялы паныд удж нуӧдӧм йылысь” Коми Республикаса Оланпаслӧн 43 статьяӧ пыртӧм вежсьӧмъяс тӧд вылӧ босьтӧмӧн 2012 воысь чӧжӧс йылысь, эмбур йылысь да эмбур сяма кӧсйысьӧмъяс йылысь юӧръяс, а сідзжӧ “Коми Республикаын коррупциялы паныд удж нуӧдӧм йылысь” Коми Республикаса Оланпаслӧн 45 статьяса 1 юкӧнын индӧм йӧзлӧн рӧскод йылысь юӧръяс сетӧны 2013 вося сора тӧлысь 1 лунӧдз.

2012 воысь чӧжӧс йылысь, эмбур йылысь да эмбур сяма кӧсйысьӧмъяс йылысь справка дорӧ, кытчӧ пырӧны  Россия Федерация мутас сайын меститчысь мӧд муса банкъясын  тшӧтъяс (вкладъяс) да кивыв сьӧм йылысь, мӧд муса государствояслӧн канму дона бумагаяс, мӧд муса мукӧд эмитентлӧн облигацияяс да акцияяс йылысь, Россия Федерация мутас сайын вӧрзьӧдны позьтӧм эмбур йылысь да Россия Федерация мутас сайын эмбур сяма кӧсйысьӧмъяс йылысь юӧръяс, кутшӧмъясӧс сетӧны “Коми Республикаын коррупциялы паныд удж нуӧдӧм йылысь” Коми Республикаса Оланпаслӧн 43 статьяса 1 да 2 юкӧнъяс серти, пуктӧны юӧр справка сетысь мортӧн кырымалӧмӧн, кӧні произвольнӧй формаӧн пасйӧны:
ов, ним да вич, код серти сетӧны тайӧ юӧръяссӧ;
оланпасӧн урчитӧм подувъяс босьтны ас эмбурӧ мӧд муса государствояслӧн канму дона бумагаяс, мӧд муса мукӧд эмитентлӧн облигацияяс да акцияяс;

сьӧм босьтан источникъяс, мыйяс серти ньӧбӧма мӧд муса государствояслӧн канму дона бумагаяс, мӧд муса мукӧд эмитентлӧн облигацияяс да акцияяс да вӧрзьӧдны позьтӧм эмбур (юӧръяс сетысь мортлӧн да сылӧн гӧтырлӧн (верӧслӧн) шӧр уджалан места серти чӧжӧс; оланпасӧн лэдзӧм мукӧд уджысь чӧжӧс; банкъясын да мукӧд кредитнӧй организацияын вкладъясысь чӧжӧс; воддза воясысь чӧжӧмъяс; наследство; козин; заём; ипотека; эмбур вузалӧмысь чӧжӧс; мукӧд кредитнӧй кӧсйысьӧм; мукӧдтор), - кор найӧс босьтӧны мынтысян подув вылын.

